
( ६३ )



घोड़ों पर मैं अवश्य चढ़ा हूँ परंतु ऐसे टट्टुओं से भगवान
बचावे।" इस विचार से वह घबड़ाया और सो भी विशेष इस
लिये कि–"आज मरना है और काम में सफलता होने से पहले।"
परंतु इसके साहस बटोरते ही इसे तुरंत एक युक्ति सूझी।
इसने टट्टू के पैर झाड़ से उलझा कर अपने साफे की उसके
मुँह में डाठी बाँधी। यह नंगी पीठ पर सवार हुआ और गिरने
की कुछ पर्वाह न कर ज्योंही इसने दस बारह डंडे मारे टट्टू
सीधा होकर लीक लीक दौड़ने लगा। टट्टू को दौड़ाते हुए पास
के कस्वे में जाकर यह देखता क्या है कि हलवाइयों की दुकाने
बंद है। बस्ती का कोई भला आवमी आज मर गया है। सब
लोग उसकी मुर्दनी में गए हुए हैं। उस जगह कोई भाड़ भी नहीं
जहाँ चने मिल सकें। ऐसी दशा देखकर यह घबड़ाया अवश्य
परंतु निराश नहीं हुआ। बस्ती में चक्कर लगाते लगाते इसे एक
मकान ऐसा दिखाई दिया जिसमें हाल ही किसी की शादी
होने के निशान पाए गए। इधर उधर से पता लगा कर वह उस
के भीतर गया और विवाह की बची हुई मिठाई, पूरी, कचौड़ी
आदि जितना सामान इसे वहाँ से मिल सका इसने मुँह माँगे
भाव पर खरीदा और इस तरह इसे पंद्रह बीस सेर भुने हुए
चने भी मिल गए। चने उसी शादी में नौकरों के चबेने के लिये
भुनवाए गए थे। ऐसे यह सारा सामान एक छकड़े में लदवा
कर स्टेशन पर पहुँचा।

जिस समय खाने का छकड़ा पहुँचा एक इंजिन और

